
ОҚУ-ТӘРБИЕ  ПРОЦЕССІНДЕГІ КЕЙС-ТЕХНОЛОГИЯЛАРДЫ ҚОЛДАНЫП ЖАСАЛЫНҒАН ЖОБА
Пән:Микроорганизмдер биотехнологиясы
Тақырыбы:Микробиологиялық өнімді алудың  биотехнологиялық кезеңдері (оқу жоспары бойынша 2 сағатқа арналған).

Жобаны құрастыру әдісі.

Жобаның өзектілігі:Кейс әдісін қолдану тек оқытумен ғана шектелмейді, бұл әдіс зерттеу әдісі ретінде де белсенді қолданылады. Сонымен қатар, білім және ізденіс мазмұнын біріктіру арқылы студенттің кәсіби құзыреттілігін көтеруге болатындығы  белгілі. Бұл әдістің тиімділігі, ол басқа оқу әдістерімен оңай  байланысады. Және де модельдеу, жүйелік талдау, проблемалық әдіс, ойын әдістерін кірістіруге болады.Бұл жобаның негізінде микробиологиялық процесс метаболиттерін алу жолдары туралы проблема құру арқылы тақырыпты түсінуге және қойылған мақсатқажетуге мүмкіндік беру. Өнімдерді алудың микробиологиялық кезеңдерінің қиыншылығы мен түйінді мәселелігін ашып студенттерге түсіндіру. 
Кейс-технологияны құрастыру мынандай принциптерге сүйене отырылып жасалынды: 
· 1)Моделдеу (үлгілеу) - модельдік ситуацияны құрастыру.

· 2)Жүйелік талдау - қойылған мәселелі жағдайды талдау.
· 3)Проблемалық әдіс-
ситуацияға байланысты  түйінді мәселені ұсыну
· 4) Рольдік ойын әдістері –Жағдай кейіпкерлерінің жүріс-тұрысының нұсқаларын ұсыну берілген бейнеге кіру.
· 5)Ойша тәжірибе - Жағдай туралы білімді ойша түрлендіру арқылы  түсіндіру.

· 6) Миға шабуыл - ситуацияға қатысты идеяларды дамыту.

· 7)Пікірталас - Түйінді мәселе және оны шешу жолдары жайлы көзқарастармен алмасу.
· 8)Тұжырымдау
Модельдің құрылысы:



   1. ОЭ                                                                     2.ОЭ                                                                                  3.ОЭ


1. ОЭ  2.ОЭ                                                                   3. ОЭ
                                                                                      4.ОЭ


1. Өзіндік жұмыстың технологиялық картасы

Жоғарыда көрсетілген схемаға сәйкес әрбір оқу элементтеріне түсініктеме:

	Оқытуды әдістемелік басқарылуы
	Тақырып бойынша оқу материалының мазмұны

	1
	2

	1.ОЭ.Ферментациялық процесті іске асыру үшін қажетті объектілер: микроорганизмдер-продуценттердің таза дақылы,көп компонентті қоректік орта және биореактор.

	1.ОЭ. Продуценттер- бұл негізінен гетеротрофты микроорганизмдер, биосинтез кезінде ауксотрофты аэробтар немесе ашыту процесінде – анаэробтар. Қоректік орта құрамында продуценттің қоректену сипаттамасы, ферментативтік мүмкіндігіне сай келетін көміртегі, азот, фосфор, күкірт, микроэлементтер, минералды тұздар көздері болады. Ферментациялық процесте қолданылатын көміртектің және азоттың қоректену көзі ретінде арзан әрі жеңіл табылатын субстраттар, көбінесе ет-сүт, спирт өндірісінің қалдықтары, ауылшаруашылық өсімдіктерді және т.б.қайта өңдеу қалдықтары қолданылады.

	2 .ОЭ.Микроорганизмдерді дақылдау және дақылдауға қажетті қолайлы жағдайына (рН,температура,қысым, О2  т.б) түсініктеме беру


	2.ОЭ. Микроорганизм клеткаларының өсуі тұтас S тәрізді қисық сызықпен бейнеленеді. Ол мынандай фазалардан турады: 1) Лагфаза немесе латенттік фаза, микроорганизм қоректік ортаға бейімделеді,  қоректік заттарды сіңіру процесі және бөлінуге дайындық белсенді жүріп жатады.2)экспоненциялдық немесе логарифмдік фазасында клеткалар тұрақты жылдамдықпен, екі есе үдейді. 3) стационарлық  немесе бір сарынды фаза, микроорганизм биомассасының жоғарлауы жүреді 4) клеткалардың біртіндеп жойылып, өлу фазасы,яғни қор заты таусылып клеткалардың өлуі күшейеді.

Температураның әсері клетка санына және популяциясында қызуға тұрақты клеткалардың болуына да байланысты.

	3.ОЭ. 

Мақсатты өнімдерді бөліп алу және тазарту сатыларына  түсініктеме беру? Фильтрация, экстракция ,сепарация дегеніміз не?


	3.ОЭ. Мақсатты өнімді бөліп алу процесі қатты және сұйық фазаларды  ажырату,микробтық массаны,қатты бөлшектерді ерітінділерден бөліп алудан  басталады.Қатты сұйық фазаларда бөліп алу мен тазартудың келесі кезеңдері жүргізіледі.Бұл мақсатты өнімнің сипаттамасына байланысты (микробтық масса,клетка ішілік немесе клеткадан тыс метаболиттер). Фильтрация –дақылдық сұйықтықты ұсақ саңылаулы қалқан арқылы өткізу.Фильтрация нәтижелілігі,жылдамдығы фильтрлеуші беткей ауданына,қысым айырмасына,саңылаулар диаметрі теңдігіне тура пропорционалды.Экстракция-мақсатты өнімді экстракциялау органикалық ерітінділермен,ортаның рН ,температураны және т.б. көрсеткіштерді өзгертумен өтеді.Экстракция бөлінетін  өнімді 2-5 рет концентрлеуге мүмкіндік беретін таңдамлы процеске негізделген.Сепарация процесі әр түрлі сепараторлар арқылы жүзеге асады.Сепарация- тұндырушы сепараторларда микробтық клеткаларды дақылдық сұйықтықтан бөліп алу.

	4.ОЭ

Соңғы өнімді сақтау және қолданысқа шығару.Криоконсервілеу .Микроорганзимдердің метаболизм өнімдері

	5.ОЭТіршілікке қабілетті микроорганизмдерді,инактивацияланған микробтық клеткаларды,оларлың метаболиттерін қолдануға дайын биопрепараттар түрінде ұзақ сақтауға арналған келесітехнологиялар қарастырылған: 
-химилық консервілеу

-криоконсервілеу

-микробтық препараттарды кептіру.

Криоконсервілеу демек төмен температурада сақтау.мысалы, сұйық азоттың  -196градус температурасында тірі микроорганизмдер ұзақ уақыт сақталады.Микроорганизмдер өз тіршілігі барысында әр түрлі метаболиттер түзеді.Олар: І және ІІ реттік метаболиттер.І реттік метаболиттерге: аминқышқылдары,органикалық қышқылдар,витаминдер .ІІ реттік: антибиотиктер алкалоидтар,гормондар,ферменттер,токсиндер т.б. жатады.

	4. Тақырып бойынша қорытындылау.
	4. Түйіні(резюме). Клеткалардың қоректік ортада өсуін зерттегенде өсу процесі Sтәріздес қисық сызықпен бейнеленеді. Клеткалардың өсуі ішкі және сыртқы факторлармен реттеледі. Ферментация процесі нәтижесінде адам ағзасына қажетті көптеген өнімдер алынады.Бұл өнімдердің химиялық синтезіне қарағанда микробиологиялық синтезі зиянды емес және экономикалық жағынан тиімді болып табылады.



	5. Студенттердің өзіндік жұмысы
	

	Ауызша
	Жазбаша бақылау билет бойынша (15 билет)

	1.Биореакторлардың құрылысын,түрлерін жұмыс істеу ережесін түсіндіріңіз?

2.Ферментация процесі дегеніміз не қандай сатылардан тұрады?
	1-билет
1)Қоректік ортаның негізгі компоненттерін атап,сипаттама жаз?
2)Ферментация процесіне қажетті заттар?

2-билет

1)Көмірсу көзі ретінде қолданылатын субстраттарды атаңыз?

2)Экстракция дегеніміз не?

3-билет

1) І-реттік метаболиттерді атап,сипаттама жазыңыз?

2) Микроорганизмді дақылдау дегеніміз не?


ІІ.Жүйелік талдау - қойылған мәселелі жағдайды талдау.

          Мәселелі жағдайды шешуге арналған сұрақтар: 

1.Ферментация процесінің нәтижелілігі қандай сыртқы және ішкі факторларға байланысты?

2.Не себепті өнім алуда микробиологиялық синтез,химиялық синтезге қарағанда тиімді?

3.Өнімдердің сапасын жоғалтпай ұзақ уақытқа қалай сақтайды?

4.Сапасы жоғары,қол жетімді өнім алуда қандай продуценттер қолданылады?

ІІІ. Проблемалық әдіс. 1)Микробиологиялық өнімді алудың кезеңдерінен өтіп, дайын болған биомассадан жеке культураларды бөліп алып, идентификация жасау, өсіп шыққан колония санын анықтау.
2) Қоректік орта мен инокулят айырмашылығын, ұқсастықтарын  түсіндіріп Венн диаграммасын құру, екеуінің арақатынасын таба білу?
IV. Рольдік ойындар  әдісі

Ойынның  тақырыбы: Мақсатты өнімді  тазалау және бөліп алу Тапсырма: Студенттер өнімді бөліп алу сатыларының (сепарация,фильтрация,экстракция,адсорбция,құрғату,сақтау)  қызметтері мен  маңызын   рольдік  ойын  арқылы  көрсету.
                          V.Ойша тәжірибе

Осы жалпы ферментация процесін өз түсінігімен схема түрінде сызып,өз сөздеріңізбен түсіндіріңіздер?

· Пікірталас
Берілетін  тапсырма:  «Ферментация процесінің кемшіліктері барма?» топпен пікір  алмасу:
VI.Миға шабуыл- ситуацияға қатысты идеяларды дамыту.

Осы тақырыпқа қатысты ойларыңызды ортаға салыңыздар

1. В12  витаминін микробиологиялық жолмен алуды қалай шешуге болады? 

2. Продуцент ретінде не себепті мутантты штаммдар жиі қолданыста?
3. Қазіргі таңда  микробиологиялық жолмен алынған өнімдердің ауыл шаруашылығында маңызы қандай?
4. Пробиотик ретінде қандай микроорганизмді пайдаланады?

· Тұжырымдау.
Микроорганизмдер биотехнологиясы микроорганизмдерден адамзат қажеттілігін өтейтін өнімдерді алу мақсатына негізделеді. Экономика  жағынан  маңызды  заттарды  алу  үшін  дайындалған  клеткалық  технологияларда микробтық биомасса  қолданылады, өйткені  оларды өсіру мерзімі қысқа арі жылдам,ерекше күтімді қажет етпей,мол өнім алуға мүмкіншілік зор.Әр түрлі мутантты штамдарды пайдаланып қазіргі таңда дәрі препараттардың,вакциналардың,пробиотиктердің жаңа түрлерін алады.
Тақырыбы: Микробиологиялық өнімді алудың  биотехнологиялық кезеңдері





Ақпараттың көзі: (материалдың мазмұны оқытушының ОӘК берілген).


Оқуға тиісті әдебиеттер және нұсқаулар:


Әлмағанбетов Қ.Х. « Микроорганизмдер  биотехнологиясы»2008ж. 71-93бет


Әлмағанбетов Қ.Х.«Биотехнология негіздері» Алматы 2007ж 133-145бет


Гусев М.В. Минеева Л.А.«Микробиология » Москва  1992ж  153-209 бет








Пәннің мақсаты: студенттерге осы тақырып бойынша білімділігін, дамытушылық, тәрбиелілік мәнін түсіндіру.








Ферментациялық процесті іске асыру үшін қажетті объектілер: микроорганизмдер-продуценттердің таза дақылы,көп компонентті қоректік орта және биореактор.





 Микроорганизмдерді дақылдау және дақылдауға қажетті қолайлы жағдайына (рН,температура,қысым, О2  т.б) түсініктеме беру





Мақсатты өнімдерді бөліп алу және тазарту сатыларына  түсініктеме беру? Фильтрация, экстракция ,сепарация дегеніміз не?





Соңғы өнімді сақтау және қолданысқа шығару.Криоконсервілеу.Микроорганзимдердің метаболизм өнімдері

